
Inatsisartut  Suleriaasianni  §  36,  imm.  1  naapertorlugu  Naalakkersuisunut  apeqqut  imaattoq 
matumuuna saqqummiuppara:

Naalakkersuisunut apeqqut:

MIPI pillugu suleqasigiissitaliap tunngavissiaa qanga naalakkersuisumut tunniunneqarpa?

MIPI-mut tunngatillugu Aningaasaqarnermut Naalakkersuisoqarfiup naliliinermini kisitsisit 
tunngavissiami atorsimasai periaatsit suut tunngavigalugit nassaarineqarpat?
(Inatsisartuni ilaasortaq Agathe Fontain, Inuit Ataqatigiit)

Tunngavilersuutit:

MIPI-p siunissaa pillugu Ilaqutariinnermut Peqqinnissamullu Naalakkersuisoq suleqatigiissitamik 
pilersitsereernerata kingorna massakkut suleqatigiissitaq isummernissamut tunngavissiamik 
saqqummiussaqarpoq. Suleqatigiissitap saqqummiussassai pissangallunga sivisuumik 
utaqqisimavakka taamaattumillu paaserusuppara qanga taanna Naalakkersuisumut 
tunniunneqarsimanersoq.

Allaffissornikkut aningaasatigullu kingunerisassanut tunngatillugu suleqatigiissitaliap 
isummernissamut tunngavissiai pillugit Aningaasaqarnermut Naalakkersuisoqarfik naammattunik 
tunngavissaqannginneraavoq. Pingaartippara paasissallugu aningaasatigut Naalakkersuisoqarfik 
nalilersuinermini periaatsit suut atorlugit naliliisimanersoq paasissallugu.


